DUDEKKVARA JARTEMPA DIMANĈO
(Homilio de Mons. Giovanni Balconi,  15/09/2007)
Du verboj konstituas la aŭran fadenon ligantan la tri parabolojn en ununura tema bloko.
Ĝoju kun mi,
diras la paŝtisto,
ĉar mi trovis mian ŝafon, la perditan.
Ĝoju kun mi,
diras la virino,
ĉar mi trovis la draĥmon,
kiun mi perdis.
Kaj finfine la okazo de la erarinta filo. La patro diras:
Konvenis esti gajaj kaj ĝoji, 
ĉar ĉi tiu via frato estis mortinta kaj denove vivas;
li estis perdita, kaj estas retrovita!
Kial la Sinjoro ĉiam estas disponebla al pardono kaj neniam laciĝas esti mizerikorda?
La konvertiĝo estas la vera atendo de Dio
kaj festo
ne nur por la animo revenanta al la Sinjoro,
sed ankaŭ por la Eklezio,
por la komunumo de la sanktuloj
kaj por la ĉielo.
En sia libro “La lasta tento de Jesuo Kristo”, blasfema kaj misfamiga, Nikos Kazantzakis,
finfine,
diras unu veron:
“Sur Golgoto Jesuo levis krion de triumfo: ĉio estas plenumita!
Tamen ĉi tio estis kiel se li estus dirinta: ĉio komenciĝas!”
Kun la morto de Jesuo komenciĝas la senfina historio de la amo de Dio.
Jesuo forprenis la dekreton kontraŭ ni, kiu estis al ni malfavora, alnajlinte ĝin al la kruco.
Kiel skribas Mario Pomilio en “La kvina Evangelio”, Jesuo nin metis fronte al la mistero, tiamaniere ke, kiel disĉiploj, ni povu respondi al la demando: laŭ vi, kiu mi estas?
En la Evangelio apokrifa laŭ Filippo oni legas:

Se vi diras: mi estas hebrea,
neniu malsereniĝas.

Se vi diras: Mi estas romana,
neniu konfuziĝas.

Se vi diras: mi estas greka, barbara, sklava,
neniu konsterniĝas.

Se vi diras: mi estas kristana,
la mondo tremas.
La vera problemo de la malbono koncernas la psikologion,
ĝi estas psikologia mistero.
Anstataŭ la bonon ni elektas la malbonon;
ni preferas la pekon,
anstataŭ esti fascinitaj de la Sinjoro.
Kiamaniere ĉi tio estas ebla?
Ĉu ĉi tia agado ne estas nelogika?
Ĉu vi,
volonte,
prenus venenon
kaj ne sukeron?
Laŭ la hodiaŭa evengelio
la sama vojo estas laŭirita tri fojojn:
de la filo,
forlasante la hejmon,
de la patro;
kiu ĉiumatene iras vidi ĉu ĉe la horizonto aperas la persono de la filo,
kaj, fine, de la erarinta filo, kiu pripentinta, sin ĵetas en la brakojn de la patro.
La malbono estas kiel pretendo rigardanta en nejustan direkton.
Kiel la erarinta filo, ni pretendas nian heredotan parton;
sed kia estas nia parto?
kia estas nia heredaĵo?
Gregorio Nisseno skribas:
“Se vi diligente lavas la malbelaĵojn de la koro, brilos en vi la dia beleco.
Rigardante vin mem,
en vi, vi vidos tiun kiu estas la deziro de via koro
kaj vi estos feliĉa”.
Legu ni unu paĝon de François Muriac:
“Ĉi matene mi partoprenis al cerimonio pri religiaj votoj de benediktana novico.
Tuj poste li disetendis siajn brakojn kriante tri fojojn latine:
ke mi ne restu elreviĝinta de mia espero.
En ĉi tia preĝo estis nenia angoro kaj, se estis kelka ombro, ondo de amo kaj de ĝojo, elfluante el la profundaĵo de la koro, tuj ĝin submergis
ĉar la amo ĉiam kuntrenas la certecon.
El la espero naskiĝas la bezono de la konvertiĝo kaj la pentosento.
La perdita ŝafo beis plorsingultante en la espero ke la paŝtisto ĝin aŭdu kaj helpu.
La draĥmo ne kaŝiĝis en angulon malluman

kaj neatingeblan.
Je ĉiu sunradio ĝi sin sunumis.
Ĝi estis certa ke la virino vidos ĝian brilecon.
La erarinta filo komprenis, ke la karaboj forprenas la dignon, kiun li havis kiam li manĝis la panon ĉe la tablo de sia patro.
“Neniam forlasu la serĉon de la vero eĉ meze de malluma nokto” 
diras Severina en la homonima romano de Silone.
Kaj daŭrigas:
“Ĉio ajn okazu,
tiuj, kiuj konservos integra, en la profundo de la animo, la kredon en la sanktaj principoj de la vivo, estos la plej fortaj.
Eble ilia voĉo estos sufokita, ili ŝajnos esti neutilaj kaj venkitaj, tamen, reale, 
en ĉi tiuj kondiĉoj ili estos nevenkeblaj,
ĉar ili estos akorde kun la principoj regantaj la vivon”.
Jesuo estas ĉeestaĵo vivanta en mia koro.
Kiam vi forviŝas ĉi tian ĉeeston okazas kiel se mi malplenigus mian koron.
Tabernaklo sen la ĉeesto de Jesuo, kion signifas?
La vera problemo konsistas en la trovo de hejmo por li. 
Tamen, kian hejmon pli belan ol mia koro deziras la Sinjoro?

